
NORTH ATLANTIC FIGHT NIGHT

Myndir: Álvur Haraldsen

Pætur Albinus

Hans á Lógv, kommunu­
lækni, segði við Kring­
varpið í síðstu viku, at 
MMA als ikki skuldi verið 
loyvt, tí at tað – sambært 
honum – er vandamikil 
harðskapur. Hesum er 
Fróði ikki samdur í.

– Eg skilji væl, um fólk 
eru ímóti kampítrótti sum 
heild, men hesin ítrótt­
urin er ikki vandamiklari 
enn t.d. boksing. Tað 
undirbyggja kanningar 
eisini, sigur hann og held­
ur fram:

– Í Danmark er eitt 
MMA-samband, sum er 
góðtikið av løgmálaráð­
num. Alt er organiserað. 
Fólk skilja tað ikki. Eg 
veit ikki um teir læknar, 
sum hava meiningar um 
MMA, eisini hava mein­
ingar um skíð, har tey 
ferðast við 200 km/t 
omaneftir einum bakka, 
Tour de France, har teir 
súkkla yvir 100 km/t, og 
um føroyingar, sum ganga 

á fjalli. Tað ber til at hava 
meiningar um alt. Alt er 
farligt, men hetta er ikki 
farligari enn so nógv ann­
að, sigur Fróði.

– Tey fólkini, sum eru 
við í hesum, eru seriøs, 
og ikki slagsbrøður. Tað 
hevði als ikki borið til, tí 
tað krevur somikið nógva 
disciplin, sigur Fróði og 
vísir á sína egnu lívsleið, 
har hann er einsamallur 
pápi við einum 13 ára 
gomlum soni og í sep­
tember fer undir at lesa 
kandidat í ítrótti.

albinus@sosialurin.fo

Føroyski MMA-kongurin heldur 
ikki nógv um atfinningarnar 
hjá einum lækna, sum vil vera 
við, at MMA er vandamikil 
harðskapur og at ítrótturin 
skuldi verið bannaður

FRÓÐI V. HANSEN
»SKILJA IKKI MMA«

SARAH BOKSAÐI
ÍMÓTI MANNFÓLKI

Pætur Albinus

Jákup Jacobsen, ein av 
fyriskiparunum av North 
Atlantic Fight Night, er 
ógvuliga væl nøgdur við 
hvussu tiltakið spældi av.

– Vit eru ótrúliga væl 
nøgdir við hvussu fólk 
hava tikið ímóti tí, hóast 
vit fingu ymiska umtalu 
frammanundan. Fólk vóru 
væl uppløgd. Íðkararnir 
vóru væl nøgdir við um­
støðurnar, bæði backstage, 
búrið og ljósið. Teir søgdu, 
at teir føldu stemningin 
heilt inn í ringin. Hetta var 

fantastiskt, sigur Jákup.
Hann vil ikki útiloka, at 

tiltakið verður endurtikið 
næsta ár.

– Beint nú kunnu vit 
gera alt, tí nú er alt stutt­
ligt. Tað eru nógvar barna­
sjúkur fingnar av vegnum, 
sigur Jákup og rópar eftir 
einum øðrum fyriskipara, 
Bjarna Hammer, og spyr 
hann, um tiltakið verður 
aftur.

– Ja, rópar Bjarni aftur.
Jákup peikar á, at tað 

ikki ber til at skipa fyri 
einum slíkum tiltaki, um 
ein ikki hevur verið partur 

av leikinum sjálvur. Tað 
hevur Bjarni Hammer 
verið sum trífaldur dan­
marksmeistari í kick­
boksing, og hann hevur 
eisini havt samband við 
lyklapersónar í Danmark, 
soleiðis at tað hevur borið 
til at fáa góðar íðkarar 
hendanvegin.

Eingir skaðar
Eisini Jákup Jacobsen 
sleppur at svara fyri seg 
um atfinningar, sum fólk 
hava havt mótvegis MMA-
tiltakinum, av tí at tey meta 
ítróttin vera ov ógvusligan.

– Tú kanst altíð taka tað 
ringasta dømið og ganga 
útfrá, at tað er normurin. 
Um tú fert á Youtube at 
finna tað ringasta, so kanst 
tú eisini finna sjónbond av 
fótbóltsspælarum, sum 
doyggja á vøllinum. Tað er 
ræðuligt, sigur Jákup.

Hann peikar á, at stórt 
sæð eingir skaðar stóðust 
av North Atlantic Fight 
Night.

– Tvey skursl yvir eyga­
num, tað var alt. Tað fært 
tú eisini í fótbólti og hond­
bólti, sigur Jákup Jacobsen 
at enda.

EINGIR SKAÐAR – BARA TVEY SKURSL
Jákup Jacobsen, ein av fyriskiparunum av North Atlantic 
Fight Night, heldur ikki, at fólk skulu fáa ræðumyndir 
fram av MMA. – Tvey skursl. Tað var alt, sigur hann um 
uppgjørdu snuddirnar av teimum 16 íðkarunum

Ímillum teir 16 luttakararnar 
í North Atlantic Fight Night 
var hálvur annar føroyingur. 
Sarah Mahfoud, sum er 
hálvur føroyingur, luttók 
í boksing, meðan føroyski 
Fróði Vitalis Hansen luttók 
í MMA.

Sarah, sum boksar fyri 
Gladsaxe, skuldi eftir ætlan 
boksa ímóti donsku Ditte 
Frostholm, men hendan 
mótstøðukvinnan mátti geva 
avboð í evstu løtu. Orsøkir­
nar vóru persónligar.

Sarah slapp tó at boksa 
kortini. Ein dani, sum vóru 
her heima fyri at seta stóra 
búrið upp, játtaði seg at 
boksa ímóti henni. Hesin 28 
ára gamli Martin er royndur 
boksari, og tað sást eisini í 
dystinum, at tað meiri var 
talan um ein vinardyst enn 
nakað annað. Teir tríggir 
dómararnir gjørdust samdir 
um, at dysturin skuldi enda 
við javnleiki.

albinus@sosialurin.fo


